
Annotatsiya. Maqolada maishiy xizmatlar sohasida resurslardan innovatsion klasterlash asosida samarali foydalanish 
hamda ularning ijtimoiy foydalanish samaradorligini oshirish masalalari tadqiq etilgan. Hududiy xususiyatlarni inobatga 
olgan holda, Qashqadaryo viloyati misolida innovatsion klasterlash mexanizmlarining ijtimoiy samaradorlikka ta’siri ilmiy 
jihatdan asoslab berilgan. Tadqiqot natijalari maishiy xizmatlar sohasini hududiy rivojlantirish va resurslardan oqilona 
foydalanishni ta’minlashda klaster yondashuvining muhimligini ko‘rsatadi.

Kalit so‘zlar: maishiy xizmatlar, innovatsion klasterlash, resurslar samaradorligi, ijtimoiy foydalanish, hududiy rivojlanish.

Abstract. This article examines the issues of improving the efficiency of social use of resources in the household services 
sector based on an innovative clustering approach. Taking regional characteristics into account, the impact of innovative 
clustering mechanisms on social efficiency is substantiated using the case of Kashkadarya region. The research findings 
highlight the importance of the cluster approach for regional development of household services and efficient resource 
utilization.

Keywords: household services, innovative clustering, resource efficiency, social use, regional development.

Аннотация. В статье исследуются вопросы повышения эффективности социального использования ресурсов в 
сфере бытовых услуг на основе инновационного кластерного подхода. С учетом региональных особенностей 
на примере Кашкадарьинской области научно обосновано влияние механизмов инновационного кластеризации 
на социальную эффективность. Результаты исследования подтверждают значимость кластерного подхода для 
устойчивого развития сферы бытовых услуг и рационального использования ресурсов на региональном уровне.

Ключевые слова: бытовые услуги, инновационная кластеризация, эффективность ресурсов, социальное 
использование, региональное развитие.

K I R I S H
Hozirgi globallashuv va hududiy iqtisodiy integratsiya sharoitida maishiy xizmatlar sohasi aholining kundalik 

ehtiyojlarini qondirish, bandlikni oshirish hamda hududlarning ijtimoiy-iqtisodiy barqarorligini ta’minlashda 
muhim ahamiyat kasb etmoqda. Xizmatlar sektorining barqaror rivojlanishi, avvalo, mavjud resurslardan 
oqilona foydalanish va ularni zamonaviy boshqaruv mexanizmlari asosida samarali tashkil etish bilan bevosita 
bog‘liqdir [1].

O‘zbekiston Respublikasida xizmatlar sohasini rivojlantirish davlat iqtisodiy siyosatining ustuvor 
yo‘nalishlaridan biri hisoblanadi. Xususan, O‘zbekiston Respublikasi Prezidentining 2025-yil 27-fevraldagi 
PQ-78-son qarori xizmatlar sohasining barqaror rivojlanishini ta’minlash, hududiy xizmatlar infratuzilmasini 



M U H A N D I S L I K  VA  I Q T I S O D I Y O T

236

2026-yil, fevral.  № 2-son

kengaytirish hamda aholi uchun xizmatlar sifati va qamrovini oshirishga qaratilgan muhim normativ-huquqiy 
hujjat hisoblanadi [2].

Mazkur sharoitda maishiy xizmatlar sohasida resurslarni innovatsion klasterlash asosida boshqarish 
xizmatlar sifati, ijtimoiy foydalanish samaradorligi hamda hududiy ijtimoiy muvozanatni ta’minlashning 
samarali mexanizmi sifatida namoyon bo‘lmoqda. Ushbu sohaning barqaror rivojlanishi ko‘p jihatdan mavjud 
resurslardan oqilona va samarali foydalanish bilan bog‘liq bo‘lib, ayniqsa resurslarni innovatsion klasterlash 
asosida boshqarish xizmatlar sifati va ijtimoiy foydalilikni oshirishda muhim omil sifatida e’tirof etilmoqda.

Innovatsion klasterlash yondashuvi muayyan hudud yoki tarmoq doirasida o‘zaro bog‘liq subyektlar, 
infratuzilma va texnologiyalarni uyg‘unlashtirish orqali sinergiya samaradorligini yuzaga keltiradi. Mazkur 
jarayon maishiy xizmatlar sohasida resurslardan foydalanishning yangi imkoniyatlarini ochib berib, xizmatlar 
ko‘rsatish jarayonining samaradorligini oshirishga xizmat qiladi.

M A V Z U G A  O I D  A D A B I Y O T L A R  S H A R H I
Mazkur mavzu iqtisodiy adabiyotlarda to‘g‘ridan-to‘g‘ri aynan shu nom bilan emas, balki xizmatlar sohasi, 

klasterlash, innovatsion rivojlanish hamda ijtimoiy samaradorlik kesimida o‘rganib kelinmoqda.
Michael Porter klasterlash nazariyasining asoschisi hisoblanib, u klasterlarni hududiy raqobatbardoshlikni 

oshirish, resurslardan samarali foydalanish va innovatsiyalarni jadallashtirishning muhim mexanizmi sifatida 
ilmiy jihatdan asoslab bergan [3]. Joseph Schumpeter esa innovatsiyalar nazariyasi orqali iqtisodiy rivojlanishda 
yangi kombinatsiyalar, xizmatlar va texnologiyalarning ahamiyatini ochib bergan [4].

A.N. Asaul xizmatlar sohasi iqtisodiyoti, jumladan maishiy xizmatlar samaradorligini oshirish mexanizmlarini 
tadqiq etgan. L.I. Abalkin hududiy rivojlanish va xizmatlar sektorining ijtimoiy-iqtisodiy ahamiyatini asoslab 
bergan. V.L. Makarov innovatsion rivojlanish va resurslardan samarali foydalanish masalalarini o‘rgangan. 
Ushbu olimlar tomonidan xizmatlar sohasi bilan hududiy rivojlanish o‘rtasidagi o‘zaro bog‘liqlik ilmiy jihatdan 
asoslangan [5–7].

D.G‘. G‘ozibekov xizmatlar sohasi rivoji, hududiy xizmatlar infratuzilmasi va ijtimoiy samaradorlik 
masalalarini tadqiq etgan. Sh. Sh. Shodmonov iqtisodiy o‘sish, xizmatlar sektori hamda resurslardan samarali 
foydalanish muammolarini tahlil qilgan [8]. B.Yu. Xodiyev bozor iqtisodiyoti sharoitida xizmatlar sohasi va 
hududiy rivojlanish masalalarini yoritgan [9]. A.V. Vaxobov esa ijtimoiy-iqtisodiy samaradorlik va hududiy 
xizmatlar rivojiga oid ilmiy ishlari bilan tanilgan [10].

O‘tkazilgan tahlillar shuni ko‘rsatadiki, mavjud ilmiy adabiyotlarda klasterlash, innovatsion rivojlanish va 
xizmatlar sohasi masalalari, asosan, alohida ilmiy yo‘nalishlar doirasida tadqiq etilgan. Klasterlash yondashuvi 
ko‘proq hududiy raqobatbardoshlik va iqtisodiy samaradorlikni oshirish bilan, innovatsiyalar esa texnologik 
yangilanishlar bilan bog‘liq holda yoritilgan. Xizmatlar sohasi, jumladan maishiy xizmatlar sektori esa, asosan, 
bandlik va infratuzilma rivoji nuqtayi nazaridan tahlil qilingan.

Biroq maishiy xizmatlar sohasida resurslarni innovatsion klasterlash asosida boshqarishning ijtimoiy 
samaradorlikka ta’siri, ayniqsa Qashqadaryo viloyati misolida, yetarli darajada kompleks va tizimli o‘rganilmagan. 
Mazkur holat hududiy xususiyatlarni inobatga olgan holda ijtimoiy yo‘naltirilgan klasterlash mexanizmlarini ilmiy 
asoslash zaruratini yuzaga keltiradi.

T A D Q I Q O T  M E T O D O L O G I YA S I
Maqolada tahlil va sintez, mantiqiy umumlashtirish, taqqoslash, tizimli yondashuv hamda ijtimoiy-iqtisodiy 

tahlil usullaridan foydalanildi. Shuningdek, maishiy xizmatlar sohasida resurslardan foydalanish jarayonlari 
innovatsion klasterlash yondashuvi nuqtayi nazaridan baholandi.

T A H L I L  V A  N A T I J A L A R
Qashqadaryo viloyatida maishiy xizmatlar sohasining rivojlanishi, asosan, kichik biznes va xususiy 

tadbirkorlik subyektlari faoliyati bilan belgilanadi. Bu holat mazkur sohaning tashkiliy-iqtisodiy xususiyatlari bilan 
izohlanadi, ya’ni maishiy xizmatlar ko‘rsatish nisbatan kam kapital talab qiluvchi, tez moslashuvchan hamda 
bozor kon’yunkturasiga tezkor javob bera oladigan faoliyat turi hisoblanadi. Shu sababli, ushbu tarmoqda kichik 
biznes subyektlarining ustunligi tabiiy va iqtisodiy jihatdan asosli deb baholanadi.

Shu bilan birga, hududda maishiy xizmatlar infratuzilmasining hududlar kesimida notekis joylashuvi, 
moddiy-texnik bazaning yangilanish darajasining yetarli emasligi hamda innovatsion texnologiyalarni joriy etish 
ko‘lamining cheklanganligi xizmatlar sifatini oshirish va ularning qamrovini kengaytirishda muayyan cheklovlarni 
yuzaga keltirmoqda. Mazkur omillar xizmatlar bozorida hududiy tafovutlarning kuchayishiga hamda aholining 
ayrim qatlamlari uchun xizmatlardan foydalanish imkoniyatlarining nisbatan torayishiga olib kelmoqda.

O‘tkazilgan tahlillar shuni ko‘rsatadiki, viloyatda maishiy xizmatlar ko‘rsatish jarayonida kichik biznes va 
xususiy tadbirkorlik subyektlari yetakchi o‘rinni egallagan bo‘lsa-da, mavjud resurslardan yanada samarali 
foydalanish va xizmatlar sifatini oshirish uchun innovatsion yondashuvlarni, xususan, klasterlash mexanizmlarini 
joriy etish zarurati dolzarb bo‘lib qolmoqda. Hududiy klasterlash yondashuvi ijtimoiy samaradorlikni oshirish, 
resurslardan oqilona foydalanish hamda xizmatlar ko‘rsatish tizimining barqaror rivojlanishini ta’minlash uchun 
qulay sharoit yaratadi.

Amaliy tahlil natijalariga ko‘ra, resurslarni innovatsion klasterlash asosida tashkil etish maishiy xizmatlar 
sohasida bir qator ijobiy ijtimoiy-iqtisodiy natijalarga erishish imkonini beradi.

1-rasm. Maishiy xizmatlar sohasida resurslarni innovatsion klasterlashning ijtimoiy-iqtisodiy samaralari

Qashqadaryo viloyati sharoitida innovatsion klasterlash mexanizmlarini joriy etish, ayniqsa qishloq 
hududlarida maishiy xizmatlar qamrovini kengaytirish hamda ijtimoiy tenglikni ta’minlashda muhim ahamiyat 
kasb etadi. Ushbu yondashuv hududning ijtimoiy-iqtisodiy rivojlanishiga ijobiy ta’sir ko‘rsatib, aholining turmush 
darajasini oshirishga xizmat qiladi.

Innovatsion klasterlash — bu resurslar, xizmat ko‘rsatuvchi subyektlar, ilmiy-texnologik yechimlar hamda 
boshqaruv mexanizmlarini yagona tizimga integratsiyalash jarayonidir. Mazkur yondashuv quyidagi afzalliklarni 
ta’minlaydi:

2-rasm. Maishiy xizmatlar sohasida resurslarni innovatsion klasterlash jarayonining bosqichlari

Resurslarni innovatsion klasterlash asosida boshqarish aholining maishiy xizmatlarga bo‘lgan ehtiyojlarini 
yanada to‘liq va samarali qondirish imkonini beradi. Mazkur yondashuvda ijtimoiy samaradorlik quyidagi 
ko‘rsatkichlar orqali namoyon bo‘ladi:

3-rasm. Maishiy xizmatlar rivojlanishining ijtimoiy-iqtisodiy samaralari

Maishiy xizmat ko‘rsatish sohasi xizmatlar sektorining muhim tarkibiy qismi bo‘lib, bozor iqtisodiyoti 
sharoitida amal qiluvchi umumiy iqtisodiy qonuniyatlarga bo‘ysunadi hamda iqtisodiy munosabatlar tizimida 
faol ishtirok etadi. Qashqadaryo viloyatida ushbu sohaning rivojlanishi aholining turmush sifatini yaxshilash, 
bandlik darajasini oshirish hamda hududiy iqtisodiy faollikni kuchaytirishda muhim ahamiyat kasb etmoqda.

Maishiy xizmat ko‘rsatish korxonalarining asosiy salohiyati, avvalo, kadrlar bilan belgilanadi. Sohada faoliyat 
yuritayotgan xodimlarning asosiy qismini o‘rta maxsus va oliy ma’lumotli mutaxassislar tashkil etadi. Shu bilan 
birga, ilg‘or g‘oyalar va zamonaviy texnologiyalar mavjud bo‘lishiga qaramay, kadrlarning yetarli tayyorgarlikka 
ega bo‘lmasligi yuqori natijalarga erishish imkoniyatlarini cheklashi mumkin. Shu sababli hududdagi maishiy 
xizmat ko‘rsatish korxonalarida mehnat resurslaridan foydalanish samaradorligini oshirish maqsadida xodimlar 
faoliyatini muntazam va tizimli tahlil qilish zarur hisoblanadi.

Amaliy jihatdan xodim korxonaning eng muhim resursi bo‘lib, uning mehnat salohiyatidan samarali 
foydalanish xizmat turlarining o‘ziga xos xususiyatlarini inobatga olgan holda kompleks yondashuvni talab 
etadi. Mazkur tahlilning asosiy vazifalariga xodimlar soni va tarkibini baholash, kadrlar bilan ta’minlanganlik 
darajasini aniqlash, ish vaqtidan foydalanish samaradorligini o‘rganish, xodimlar harakati va mehnat intizomini 
tahlil qilish, shuningdek mehnat motivatsiyasi va kasbiy rivojlanish darajasini baholash hamda kadrlar tarkibini 
takomillashtirish bo‘yicha takliflar ishlab chiqish kiradi.

Tadqiqot natijalari shuni ko‘rsatadiki, innovatsion klasterlash yondashuvi maishiy xizmatlar sohasida 
nafaqat iqtisodiy, balki ijtimoiy samaradorlikni ham sezilarli darajada oshirish imkonini beradi. Xususan, 
resurslarning klasterlashuvi orqali xizmatlar ko‘rsatish tizimining uzviyligi va muvofiqligi ta’minlanib, bu holat 
aholining turmush darajasiga ijobiy ta’sir ko‘rsatadi.

X U L O S A  V A  T A K L I F L A R
Xulosa qilib aytganda, maishiy xizmatlar sohasida resurslarni innovatsion klasterlash asosida boshqarish 

ijtimoiy foydalanish samaradorligini oshirishning muhim vositasi hisoblanadi. Mazkur yondashuv xizmatlar 
sifati va qamrovini kengaytirish, hududiy rivojlanishni jadallashtirish hamda aholining turmush farovonligini 
oshirishga xizmat qiladi. Kelgusida innovatsion klasterlash mexanizmlarini amaliyotga keng joriy etish maishiy 
xizmatlar sohasining barqaror va izchil rivojlanishini ta’minlashga imkon yaratadi.

Foydalanilgan adabiyotlar roʻyxati
1.	 O‘zbekiston Respublikasi Prezidentining 2025-yil 27-fervraldagi “Xizmatlar sohasining barqaror rivojlanishini ta’minlash 

chora-tadbirlari to‘g‘risida” PQ-78-son qarori. https://lex.uz/docs/-7408455 
2.	 Porter M. The Competitive Advantage of Nations. — New York: Free Press, 1998.
3.	 Schumpeter J.A. The Theory of Economic Development. — Cambridge: Harvard University Press, 1934.
4.	 Асаул А.Н. Экономика сферы услуг. — Санкт-Петербург: Питер, 2018.
5.	 Абалкин Л.И. Проблемы современной России. — Москва: Наука, 2017.
6.	 Макаров В.Л. Инновационная экономика. — Москва: Экономика, 2019.
7.	 G‘ozibekov D.G‘. Xizmatlar sohasi iqtisodiyoti. — Toshkent: Iqtisodiyot, 2020.
8.	 Shodmonov Sh.Sh. Iqtisodiy o‘sish va xizmatlar sektori. — Toshkent, 2019.



M U H A N D I S L I K  VA  I Q T I S O D I Y O T

239

2026-yil, fevral.  № 2-son

9.	 Xodiyev B.Yu. Bozor iqtisodiyoti sharoitida hududiy rivojlanish. — Toshkent, 2021.
10.	 Vaxobov A.V. Ijtimoiy-iqtisodiy samaradorlik nazariyasi. — Toshkent, 2022.
11.	 O‘zbekiston Respublikasi Statistika agentligi rasmiy sayti — https://stat.uz
12.	 O‘zbekiston Respublikasi Iqtisodiyot va moliya vazirligi rasmiy sayti — https://www.mf.uz
13.	 O‘zbekiston Respublikasi Prezidenti rasmiy veb-sayti — https://www.president.uz
14.	 Qashqadaryo viloyati hokimligi rasmiy sayti — https://qashqadaryo.uz



2026. № 2

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Abdurahmon QurbonovAbdurahmon Qurbonov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




